
Immap naqqani aatsitassarsiortoqannginnissaa siunertaralugu 

Naalakkersuisut inatsisilioqqullugit Inatsisartut alajangiiffigisassaattut 

siunnersuut.  

(Inatsisartunut ilaasortaq, Pipaluk Lynge, Inuit Ataqatigiit)  

Inuit Ataqatigiinni pingaartipparput imartatta minguitsuunissaa. Imartarpummi siuliita 

inuussutigaat, uagut inuussutigaarput kinguaassattalu kingornuttussaallugu. 

Imartatsinni uumaasut piniagassaappata, aalisagaappata pisariaqartilluinnarpagut, 

piniarnermi aalisarnerlu inuussutissarsiutitta pingaarnersaraat. 

Uumasut nerisaqatigiit imartatasinniittut imminnut ataqatigiilluinnarput. Arlaat 

ikinnerulerpata amerlanerulerpataluunniit uumsunut, aalisakkanullu 

sunniuteqassapput. Taamaammat Inuit Ataqatigiinni imartatsinni atuinerput, 

piniarnerput aalisarnerpullu piujuartitsinissaq eqqarsaatigaluguttaaq atuinissarput 

pingaartipparput. 

Soorlu siunnersuuteqartup Pipaluk Lyngep taagaa ukiuni kingullerni Norskit immap 

naqqani, ilaatigut nunatta kangiatungaata imartaanni, aatsitassarsiornialikkersaartut. 

Tamannalu isumannartutut isigaarput. Immammi naqqa tassaavoq uumasoqatigiit 

nerisaannik aallavittut isigisariagarput, immatta  

 

naatsiivialusooq. Immap naqqa mingutsinneqarpat uumasut aalisakkallu 

nerisaqatigiinnerata aallaavia innarlerujussuarsinnaavoq. Tamannalu 

mianersuulluinnartariaqarparput. 

Nunatsinni aalisarneq piniarnerlu pingaarutilerujussuupput. Taakkulu 

piujuartissagutsigit imartatsinni nerisaqatigiit aallaaviat eriagilluinnartariaqarparput. 

Imartatta minguitsup ataavartinnissaa pingaartipparput. Isigaarpummi nunat 

naasorissaasoqarfiusut akuutissanik atuinerminni imartaminnik mingutsitsinerat qanoq 

kinguneqartoq. Danmarkip sineriaani immap naqqa naasuerulluinnarsimavoq, 

aalisakkallu uumaniarfissarsiorlutik aallamut piorarput.  

Nunat taamaattut imartami aalisarfiujunnaarnerni qiviagassaat tassaalerpoq, issittup 

imartaa. Kisitta aalisarfinngussaagut minguitsut, pilerinartut. 

Taamaammat Inuit Ataqatigiinniit avatangiisitsinnut piniagassatsinnut uatsinnullu 

innarliinngippat nunarput aatsitassarsiorfigerusukkaluarlugu imartatta 

aatsitassarsiorfiginissaa eriagaarput. 

 Imartat nunat immikkoortortaqarfiisa eriagissaneraat, nunatsinni 

inatsisiliortariaqarparput, nunammi tamalaat inatsiseqartarput,  

 

nunatsinnilu tamanna amigaataasoq oqaatigineqarsinnaavoq. Taama oqaaseqarluta 

immap naqqani aatsitassarsiortoqannginnissaa siunertaralugu Naalakkersuisut 

inatsisilioqqullugit Inatsisartut alajangiiffigisassaattut siunnersuut akuerivarput, 

ataatsimiitsitaliamullu susassaqartumut innerssuulugu.  

 


